
Проф. д-р Тодор Чепреганов 

Универзитет „Гоце Делчев“ Штип 

 

ЃОРЧЕ ПЕТРОВ ВО АДМИНИСТРАТИВНАТА ПОДЕЛБА НА МАКЕДОНИЈА И ВО 

 ИЗВЕШТАИТЕ НА БРИТАНСКИТЕ ВОЕНИ МИСИИ ВО МАКЕДОНИЈА 

 

Само еден месец по ослободувањето на последниот град во Македонија (19 

ноември 1944)  на 15 декември 1944 година, со решение на президиумот на АСНОМ се 

прави и првата територијална поделба на ДФ Македонија. Скопскиот 

народноосло¬бодителен одбор (НОО) е подигнат во ранг на областен НОО и Скопје е 

поделен на Четири реони, територијата на Ѓорче Петров влегува во првиот реон.  

 

 

Само неколку месеци подоцна, во август 1945 година, Президиумот на 

Народното собрание на Македонија го донесе Законот за територијална поделба на 

федерална Македонија на 4 Окрузи, а градот Скопје кој бил поделен на 4 реона 

добил статус на посебна територијална единица. Градот како засебна 

територијална единица ги опфаќал и селата: Горно и Долно Водно, Горно и 

Долно Нерези, Визбегово, Бутел, Тафталиџе, Кисела Вода и Кирамиџилница 

кои влегувале во составот на Скопскиот градски народен одбор. Истата година, 

Skopje - 1945 godi na
A dmi ni st r at i vno-t er i t or i jal na podel ba po  okol i i  i
mesni  nar odni  odbor i  so nasel bi  (Sl .Vesni k br . 17/45)



во ноември, министерскиот совет на федерална Македонија донесе нова уредба за 

определување на бројот на територијалните подрачја и седиштата на околиите и 

месните одбори. Ѓорчепетровска околија територијално ги опфаќала селата: 

Бојане, Ласкарци, Буковиќ, Раовиќ, Паничари, Долно Свиларе, Горно Свиларе, 

Кучково, Грачани, Волово, Никиштане, Орман, Сарај, Оризари, Кондово, 

Рашче, Шишево, Грчец, Крушопек, Ѓорче Петров, Влае, Злокуќани, Ново 

Село, Копаница, Глумово, Матка. Бардовци, Семениште, Чајлане, Арнакија, 

Кучевиште, Побожје, Блаце, Свети Никита, Бањане, Чучер, Бразда, Глумово, 

Оризари, Танушевци, Мирковци, Радуша и Дворце. 

Во почетокот на 1947 година Народното собрание на НР Македонија 

донесе нов закон за административна територијална подела. Според овој Закон, 

територијата на НР Македонија административно била поделена на подрачја на 

градови и подрачја на административни околии. Градот Скопје бил одвоен од 

составот на административните околии и неговиот Градски народен одбор бил на 

степен на Окружен народен одбор. Градот бил поделен на 4 реони. Но набрзо 

ќе дојде до соединувње на првиот и вториот реон и се образува еден реон кој 

се именувал како Први реон, а од третиот и четвртиот реон се образува Втор 

реон. Секој Реон имал Народен одбор. Со таквата поделба Ѓорчепетровска 

околија со седиште на околискиот народен одбор кој се наоѓал во село Ѓорче 

Петров.
1
 

Во април 1949 година, со Закон за територијална поделба на НР 

Македонија на области, продолжува да опстојува Ѓорчепетровската околија. А во 

февруари 1950 година, со измената и дополнувањето на законот за поделба на 

територијата на области и формирањето на Битолска, Гостиварска, Штипска и 

Кумановска област, Ѓорчепетровска околија а градот Скопје образува одделно 

административно - територијално подрачје. Истата година (септември 1950 

год.), се донесе нов закон за административно-територијална поделба на Н. Р. 

                                                 
1 Во таа околија влегуваа селата: Бојане, Буковик, Роавиќ, Паничари, Ласкарци, Семениште, 

Арнакија, Чајлане, Глумово, Матка, Шишево, Крушопек, Грчец, Оризари, Кондово, Сарај, Долно и Горно 

Сви¬ларе, Радуша, Дворце, Волково, Орман, Никиштане, Блатце, Танушевци, Рашче, Копаница, Ѓорче 

Петров, Влае, Ново Село, Злокуќани, Горно и Долно Нерези, Бардовци, Визбегово, Кучково и Грачан. 



Македонија. Според него, административно-територијални единици на подрачјето 

на Народна Република Македонија се: околии, градови, градски реони и места 

(подрачја на месни народни одбори). Територијата на денешната општина Ѓорче 

Петров останува во Ѓорчепетровска околија, со седиште на Околискиот народен 

одбор во населеното место Ѓорче Петров. Ѓорчепетровската околија имала 38 

населени места во кои биле распоредени 11 месни народни одбори.  

Во склопот на Ѓорчепетровската околија влегувале и селата: Бардовци со 

седиште на месниот народен одбор, селата: Визбегово, Волково, Кучково, 

Никиштане, Орман и др. Ѓорче Петров како седиште на месниот народен 

одбор, ги опфаќало и селата: Влае, Ѓорче Петров, Злокуќани и Ново Село. 

Со закон за поделба на НР Македонија на околии, градови, градски 

општини и општини донесен на 11 април 1952 година, градот Скопје е град во 

смисла на општиот закон за народните одбори од 1 април 1952 година меѓу кои 

и Ѓорчепетровската градска општина.  

 

 

 Ѓорчепетровската градска општина ги опфаќала подрачјата на Бардовци, 

Влае, Горно Нерези, Злокуќани, Новосело и Оризари; Бразданска општина со 

селата: Бањани, Блаце, Бразда, Визбегово, Глуво, Горно Оризари, Горњане, 

Мирковци и Чучер; Вучидолска (Волково) општина со селата: Волково, 

Грачани, Кучково, Никиштане и Орман и Сарајска општина со селата: Глумово, 

Грчец, Кондово, Љубин, Матка, Сарај и Шишево и др.  

Admi nst r at i vno t er i t or i jal na podel ba 
na Skopskat a okol i ja, 1952 god.



 

 

 Во јуни 1955 година, со законот за подрачјата на околиите и општините, 

во рамките на општината Ѓорче Петров влегувале населените места: Арнакија, 

Бардовци, Бојане, Буковик, Влае, Вучидол, Глумово, Ѓорче Петров, Горно 

Свиларе, Грачане, Грчец, Дворце, Долно Свиларе, Злокуќани, Копаница, 

Кондово, Крушопек, Кучково, Ласкарци, Љубин, Матка, Никиш¬тане, Ново 

село, Орман, Оризаре, Паничаре, Раовиќ, Радуша, Рашче, рудник Радуша, 

Сарај, Семениште, ^ajlane i [i{evo. Sedi{teto na Narodniot odbor 

na op{tinata se nao|al vo \or~e Petrov.  

 Во почетокот на 1965 година, ќе настане нова промена со тоа што е 

укината општината Ѓорче Петров. 

Општина Идадија опфаќа дел од подрачјето на градот Скопје на десната 

страна на река Вардар, почнувајќи од границата на катастарската општина Ѓорче 

Петров па до Камениот мост на реката Вардар, кон железничката станица, 

Еврејските гробишта, тромеѓата на месноста Горно Водно, Кисела Вода и 

Сопиште и населените места: Арнаќија, Бардовци, Бојане, Буковиќ, Влае, 

Волково, Глумово, Горно Нерези, Горно Свиларе, Грачани, Грчец, Ѓорче 

Петров, Дворце, Долно Не-рези, Долно Свиларе, Злокуќани, Копаница, 

Кондово, Крушопек, Кучково, Ласкарци, Љубин, Матка, Никиштане, Ново 

Село, Орман, Ори¬зари, Паничари, Раовиќ, Радуша, Рашче, Рудник-Радуша, 

Сарај, Семениште, Чајлане, Шишево. 

Значајна промена ќе се направи во декември 1968 година кога е донесен 

закон за формирање на општина на град Скопје. Општините Идадија, Кале и 

Кисела Вода ќе бидат споени во една општина под назив Општина на град 

Скопје. Podra~jeto na dene{nata op{tina \or~e Petrov napolno }e 

bide vo sostavot na Op{tinata na grad Skopje koja ja so~inuvala 

teritorijata na gradot i 128 naseleni mesta.  

 

 

Големите промени кои настанаа по катастрофалниот земјотрес во Скопје во 

1963 година и зголемениот прилив на нови жители од внатрешноста, придонесе 

по 10 години, во март 1976 година, со новиот закон за формирање на 

општини во градот Скопје, општината Ѓорче Петров влегува во рамките на 

општина Карпош. 

Општината Карпош тогаш ги опфаќала населбите и населените места на 

подрачјето на град Скопје: Карпош I, Карпош II, Карпош III, Карпош IV, 

Тафталиџе, Нерези, Козле, Жданец, Трнодол, Влае, Ѓорче Петров, Ново 

Село, село Ново Село, Злокуќани, Бардовци, Волково, Горно Нерези, 

Крушопек, Грчец, Орман, Никиштане, Грачани, Кучково, Горно Свиларе, 

Долно Свиларе, Кондово, Saraj, Glumovo, [i{evo, Matka, Семениште, 

Чајлане, Раовиќ, Паничари, Буковиќ, Ласкарци, Арнакија, Копаница, Бојане, 

Рашче, Радуша, рудник Радуша и Дворце. Тогаш општината Карпош ќе го 

започне видливиот развој. 

Во септември 1996 година се прави најголемата територијална поделба на 

Р. Македонија, согласно Законот за територијална поделба на Р. Македонија и 

определување на подрачјата на единиците на локалната самоуправа.

 

 

 

 

 Територијата на Р. Македонија е поделена на 123 општини, а градот 

Скопје е  поделен на 7 општини. Границите на општините во градот Скопје: 

Гази Баба, Ѓорче Петров, Карпош, Кисела Вода, Центар, Чаир, и Шуто 

Оризари се определени со Законот за градот Скопје.  

 Последната административно-територијална промена е направена на 16 

август 2004 година со Законот за територијалната организација на локалната 

самоуправа во Република Македонија кога беа формирани 84 општини и градот 

Скопје како посебна територијална единица која има 10 општини меѓу кои и 

општина Ѓорче Петров.2 

                                                 
 2 Административно-територијални поделби во Македонија 1944-2004. Документи. Избор и 

редакција: Проф. Д-р Ѓорѓи Чакарјаневски, проф. Д-р Тодор Чепреганов, Стојан Аврамовски. Институт за 

национална историја, Скопје 2007. 

 Втората светска војна британските воени мисии посебно пројавувале интерес во 

однос на минирање на хидроцентралата „Матка“ и рудниците кои биле експлоатирани од 

страна на Германицте во Македонија.  

 На4 февруари 1943 година британскиот капетан Морган во своето упатство до 

офицерот на мисијата која требало да биде спуштена на територијата на Македонија со 

задача за уништување на главните цели, потенцира дека „целата руда од РАДУША се 

пренесува до главната железничка линија во ХАНРИЕВО3 со теснолинејката...која исто така 

се протега западно од ХАНРИЕВО до Охрид...“.4 Основната цел била да се спречи 

производството на руда од „рудниците АЛАТИНИ“ кои зафаќала „област од 100км2 јужно 

од РАДУША“. Во своето техничко мислење Морган сугерирал дека е потребно 

„електричната централа во ТЕТОВО да се оневозможи во нејзината работа“ како би се 

прекинала работата на рудниците.5 Едновремено сугерирал дека саботажите на 

локомотивите „би биле корисни“ и дека и „помали саботажи на теснолинејката, и на 

РАДУША и ОХРИД, би биле многу полесно остварливи“.6 Бил сосема сигурен, познавајќи ја 

состојбата на самиот терен, дека „саботажите на рудниците за хром би биле само од 

привремен карактер и може да се изведат само од внатре“. Од тие причини предлагал 

само „локални субверзии“.7 Исто така потенцирал дека теснолинејката поминувала низ 

изолирани области со многу мала брзина, што ос своја страна давало можност за успешно 

извршување на напад или диверзија.8 

 Во заклучните согледувања капетанот Морган ги набележал и главните цели кои 

имале приоритет за извршување пред другите. А тоа биле: 

 „(а) Електричната централа во Тетово. 

 (б) Локомотивите и возниот парк на теснолинејката“. 

а како споредни цели ги набележал: 

                                                 
 3 Ѓорче Петров. 

 4 Велика Британија и Македонија, Документи 1942 – 1945, Избор, превод и редакција д-р Тодор 

Чепреганов, Државен архив на Република Македонија, Матица Македонска, Скопје, 2000, 101. (Понатаму: 

Велика Британија и Македонија...) 

 5 Исто таму. 

 6 Исто, 102. 

 7 Исто. 

 8 Исто. 



 „(в) Инсталациите на електричната станица, трансформаторите и др. во РАДУША. 

   (г) Надземните јажиња од рудниците. 

   (д) Помали саботажи на теснолинејските шини. 

 Субверзивни активности насочени кон: 

  (ѓ) Внатрешни саботажи на рудниците. 

  (е) Пасивен отпор меѓу рударите и вработените на железницата“.9 

 Според информациите кои ги мал Морган истакнал дека хромот кој се 

експлоатирал од рудниците Алатини во Македонија престаувал 50% од вкупното „оскино 

снабдување со хром“. 

 На 9 март 1944 година во информацијата за состојбата во Македонија од одделот 

за Југославија, се пренесува информацијата од „поранешен менаџер на рудникот 

ГОРАНЦЕ“ кој потенцирал дека хидроцентралата Матка „се наоѓа приближно два 

кимометри од ШИШЕВО, узводно на реката ТРЕСКА“10 и дека истата „обезбедувала 

енергија за рудникот и градот СКОПЈЕ“.11 Од она што го имал како информација истакнал 

дека самата хидроцентрала е широка сто метри и ако истата биде уништена „градот 

Скопје ќе биде поплавен во висина од 2 метри“. Од информациите со кои располагал 

можело да се заклучи дека хидроцентралата Матка била многу “силно обезбедена со 

бункери и жичана мрежа“,12 а дека гарнизони имало и по селата во близина на 

хидроцентралата и рудникот. 

 На 17 март 1944 година Главниот Штаб на сојузничките воени мисии испратил 

барање до одделот за Југославија во кое се наредувало „вие во соработка со МЕРИЛЕНД13 

да изработите план за уништување на БРАНАТА МАТКА“.14 Основната цел поради која 

требало да дојде до уништување на хидроцентралата МАТКА било прекинувањето на 

снабдувањето со електрична енергија на рудниците Алатини и други слични индустрии. Во 

планот што бил доставен биле дадени детали за инсталациите на браната до кои можело 

                                                 
9 Исто, 103. 
10 Исто, 128. 
11 Исто, 129. 
12 Исто. 
13 Британска воена мисија стационирана на територијата на Македонија. 
14 Велика Британија и Македонија..., 131. 



да се дојде. Како можни цели за напад биле потенцирани браната, вратите на браната, 

електричната централа, трансформаторите и цевните линии. За сите нив се давале методи 

како и со што би можеле да бидат онеспособени. Меѓутоа, по сите анализи на британските 

експерти, било констатирано дека „нападот на браната со силен експлозив со цел да се 

предизвика адекватен успех не е препорачливо како саботажна операција“ и затоа се 

сугерирало „планирање на добро планирана воена операција“ кое ќе биде направено врз 

база на поопсежни 15детали добиени од Главниот Штаб на сојузничките воени сили. 

 На 4 јули 1944 година британската воена мисија во Македонија Брасеносе го 

повторно го актуелизирала прашањето за хидроцентралата Матка. Имено во штабот на 

мисијата се разгледувала можноста од бомбардирање на браната „едновремено и од 

воздух и од копно и напад на ТЕТОВО“. Од своја страна воздушните сили, исто така го 

разгледувале планот но биле децидни дека „НЕ повторувам НЕ се во можност во 

сегашниот момент да преземат напад на МАТКА ако воопшто се случи повторувам ако 

воопшто се случи“.16 

 И по ослободувањето на Македонија (ноември 1944) британските воени мисии 

останале на територијата на Македонија и во своите извештаи известувале на се она што 

се случувало на полето на политичките, воените, партиските, економските и социјалните 

промени и во нив свое место имаат и известувањата за Ханриево посебно за направените 

штети. 

 

                                                 
15 Исто таму, 134. 

 16 Исто, 172. 


